
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
06/00111



MØTEBOKA FRÅ MØTE 24.01.2006

Saksnr :
Utval:
Møtedato.

0023/06
Formannskapet
23.02.2006

Rådmannen si tilråding:

Møteboka frå møte i formannskapet 24.01.2006 vert godkjent slik ho ligg føre.  
Saksdok :

Møteboka frå møte i formannskapet 24.01.2006.   
Bakgrunn:

Møteboka frå møte i formannskapet 24.01.2006 er lagt ut på kommunen si heimeside www.austevoll.kommune.no
  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
06/00112



POLITISK KVARTER

Saksnr :
Utval:
Møtedato.

0024/06
Formannskapet
23.02.2006

Rådmannen si tilråding:

  
Saksdok :

Tidlegare notat frå ordførar.  
Bakgrunn:

Politisk kvarter er politikarane sin arena til å ta opp spørsmål i formannskaps- og kommunestyremøta.  Spørsmåla kan rettast til politisk leiing ved ordførar eller administrasjonen ved rådmann.  Dersom spørsmåla ikkje kan svarast på direkte, vert desse svara på i neste møte.  Det kan ikkje gjerast vedtak i saker som vert teken opp dersom 1/3 av medlemane eller møteleiar set seg mot dette, jfr. kommunelova.  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
06/00077



REFERAT OG MELDINGAR

Saksnr :
Utval:
Møtedato.

0025/06
Formannskapet
23.02.2006

Rådmannen si tilråding:

Vert lagt ved møteboka.  
Saksdok :

1.     Fylkesmannen i Hordaland, brev av 17.01.2006, om skatt på eige og inntekt   pr. 

        31.12.2005 for Hordalands-kommunane.

2.     Arbeidsgruppa for arbeidsgjevarkommunane, referat frå møte 10.01.2006. 

3.     Kontrollutvalet, vedtak i sak 05/06, om budsjetttjustering – kontroll- og tilsynsarbeidet.

4.     Forsvarsbygg, brev av 01.02.2006, om sal av fast eigedom som Forsvaret eig.

Bakgrunn:

  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 232  

Arkivsaksnr.:
06/00142



MELDING OM SKATTEINNGONGEN FOR JANUAR 2006

Saksnr :
Utval:
Møtedato.

0026/06
Formannskapet
23.02.2006

Rådmannen si tilråding:

Vert lagt ved møteboka.  
Saksdok :

Melding frå kommunekasseraren.  
Bakgrunn:

Kommunekasseraren melder frå om at det for januar månad 2006 er fordelt kr. 20.110.081,- i skatt til Austevoll kommune.  For januar 2005 vart det fordelt kr. 17.413.778,-.  Det vil seia ein auke på kr. 2.696.303,-, eller 15,5 %.

I budsjettet for 2006 er det rekna med ein skattinngong på kr. 89.800.000,-.  Det svarer til ein auke på kr. 3.729.118,-, eller 4,3 % i forhold til 2005.   

Vurdering:

Januar månad gav ein god start på året.  Dette er den største skatteinngongen Austevoll kommune har hatt på ein månad,  ny ”Austevollrekord”.

SAKSFRAMLEGG.

Sakshandsamar: 
Steinar Hole
Arkiv: U43  

Arkivsaksnr.:
04/01646



SØKNAD OM ENDRING AV SLAKTEMERDER FOR LAKS OG AURE                 

Saksnr :
Utval:
Møtedato.

0027/06
Formannskapet
23.02.2006

Rådmannen si tilråding:

Austevoll kommune har vurdert søknaden frå Austevoll Fiskeindustri AS, H/AV 0069, om endring og etablering av slaktemerder for laks og aure   i Storebø hamn,.  Austevoll kommune har vurdert det slik at kommunen ikkje vil ha merknader til den nye plasseringa i forhold til omkringliggjande miljø eller lovleg ferdsel eller anna utnytting av området.  Merdane må plasserast slik at dei minst mogeleg hindrar ferdsla og slik det går fram av Kystverket sin merknad.

Austevoll kommune ser på Austevoll Fiskeindustri AS som ei av nøkkelverksemdene i kommunen med høg sysselsetjing.  Austevoll kommune ønskjer difor å leggja tilhøve til rettes for at verksemda skal få vilkår for å oppretthalda den sysselsetjing dei har i dag.  Utfrå dette vil Austevoll kommune gå inn for at det vert gjeve dispensasjon frå plan- og bygningslova  sin § 7 for plassering av slaktemerdar i Storebø hamn slik det går fram av kartskisse frå 10.01.2006.

Saksdok :

1.     Brev av 05.10.2005 frå Fiskeridirektoratet, Region Vest.

2.     Søknad av 23.08.2005 m/vedlegg frå Austevoll Fiskeindustri AS.

3.     Vedtak i formannskapssak 179/99.

4.     Brev av 03.11.2005 til naboar og andre med interesser i saka.  
5.     Brev av 23.11.2005 frå Fiskridirektoratet, Region Vest.

6.     Brev av 28.11.2005 frå Kystverket.

7.     Brev av 27.11.2005 frå Henrik Schaathun.

8.     Brev av 01.12.2005 frå Leanaustet AS

9.     Brev av 21.12.2005 frå Henrik Schaathun

10.   Brev av 10.01.2006 m/vedlegg frå Austevoll Fiskeindustri AS.

11.   Brev av 17.01.2006 til naboar og andre med interesser i saka.

12.   Brev av 26.01.2006 frå Henrik Schaathun.

13.   Brev av 20.02.2006 frå Kystverket.

14.   Brev av 05.02.2006 frå Leanaustet AS.

15.   Brev av 06.02.2006 frå Fiskeridirektoratet, Region Vest.

16.   Brev av 06.02.2006 frå Nils Drønen.

Bakgrunn:

Austevoll Fiskeindustri AS, 5392 Storebø, H/AV 0069, søkjer om løyve til ei endring av lokaliteten for slaktemerdar for laks og aure ved verksemda sin kai i Storebø hamn og etablering av nye slaktemerdar.   Dei leverte inn opphaveleg inn eit forslag til plassering.  Seinare er dette endra etter merknad frå Kystverket.  Søkjar har difor omarbeidd planane nokolunde i samsvar med Kystverket sine merknader. Det er såleis det siste alternativet som no ligg føre til førehaving.  

Det vert i det høve vist til vedlagte søknad og fotografi.  Vedlegga viser anlegget i dag og den nye plasseringa.  Flyttinga går ut på at merdane vert flytta om lag 250 meter nordvest av eksisterande merdar, og deretter fjerna noverande merdar.

Lokaliteten ligg i eit område som i gjeldande kommuneplan er avsett til hamneområde.  Saka må difor handsamast som dispensasjon frå plan- og bygningslova.

Vurdering:

Austevoll kommune hadde i formannskapssak   179/99 føre søknad frå Austevoll Fiskeindustri AS om løyve til plassering av slaktemerder i Storebø hamn.  Det vart då gjort følgjande uttale til søknaden:


Austevoll kommune har vurdert søknad frå Austevoll Fiskeindustri AS om konsesjon 

for slaktemerdar for laks ved verksemda sin kai i Storebø hamn, og kan ikkje sjå at 

den omsøkte plasseringa vil ha ei klårt uheldig plassering i forhold til 

omkringliggjande miljø eller lovleg ferdsel eller anna utnytting av området.  

Kommunen vil likevell peika på at plasseringa av merdane må skje på ein slik måte at 

det ikkje hindrar tilkomsten til andre kaier/båtplassar i området og at verksemda ved 

tiltak prøver å redusera forureininga i Storebø hamn.  Det må og takast tilstrekkjeleg 

omsyn til friluftsområdet i Prestaneset og badeplassen og gjestehamna i Gråsidalen.

Kommunen skal gje uttale etter § 5 nr. 3 i lov om oppdrett av fisk og skalldyr m.m., der det m.a.  heiter:


Tillatelse etter § 3 skal ikke gis dersom anlegget:


(3) har en klart uheldig plassering i forhold til omkringliggende miljø eller 

lovleg ferdsel eller annen utnytting av området.

Søknaden har lege ute til offentleg gjennomsyn på Offentleg servicekontor i 4 veker.  Utlegginga har vore kunngjort.   Det er ikkje komen inn merknader frå kommunen med omsyn til friluftsliv og miljø.

I tillegg er det sendt skriftleg melding om tiltaket til naboar og andre med interesser i området.  På grunn av at søkjar endra planane vart saka sendt ut på ny høyring 17.01.2006.  Begge gongane er det sendt melding til:

Fiskeridirektoratet

Kystverket

Fylkesmannen i Hordaland

Storebø Vel

Austevoll seilforening

Austevoll fiskarlag

Naboar til anlegget.

Det er komen inn følgjande merknader:

Leanaustet AS:

Selskapet har i 2 brev, som ligg ved, peikar i sine uttaler på at flytting og utviding av talet på merdar vil vera til sjenanse for verksemda som driv i lokala.  Dei peikar og på at det vil vera til hinder for båtfolk og føra til meir støy og forureining.  Dei er og uro for auka luktproblem.

Fiskeridirektoratet:

Fiskeridirektoratet region Vest kan ikkje sjå at den omsøkte plasseringa av slaktemerdane vil koma i konflikt med andre regisrerete fiskeri- og akvakulturinteresser og tilrår dispensasjon.   Fiskeridirektoratet har i sitt siste brev sagt frå at dei kan godta ei felles fiske- og ferdselforbodssone på 20 meter.

Kystverket:

Kystverket gjekk i utgongspunktet mot den opphavelege plasseringa av merdane.  Etter endra plassering seier Kystverket frå om at den nye plassering framleis vil vera hemmande for skipstrafikken i hamna, særleg for større farty og bruk av taubåt.   Plassen for fryseskip som legg til hovudkaien vil verta vanskeleggjort.  

Henrik Schaathun.

Schaathun sin merknader går ut på at plassering av slaktemerdane vil vera til direkte ulempe for bruk av sjøeigedomen hans.  Tilkomst frå sjøen og ferdsel med båt vil verta direkte hindra, samstundes som anlegget vil medføra støyplager og auka forureining med tilgrising av båtar og fortøyningar. 

Nils Drønen:

Drønen  har stort sett dei same innvendingane som dei andre naboane.  Det går på tilgjengeleg, forureining og verditap på tomt.

Generelt.

Anlegget er lokalisert til Storebø hamn, som etter kommuneplanen er hamneområde (HA).  Det vil i praksis seia at det ikkje skal gjevast løyve til plassering av oppdrettsanlegg i området.  Dette vart i sak 179/99 dispensert frå dågjeldande kystsoneplan.  Dette fordi ei plassering av slaktemerdar andre stader vil gjera drifta ved verksemda vanskeleg om ikkje umogeleg.  Ved ei eventuell flytting vil og ulempa med slaktemerdane vert flytta frå ein stad til ein annan, og vedkjem andre grunneigarar og interessentar i Storebø hamn. Dersom det vert tilrådd dispensasjon bør det frå kommunen si side på nytt strekast under at plasseringa ikkje må vera til hinder for tilkomsten til andre kaier/båtplasser i området.. 

Rådmannen reknar elles med at eventuelle forureiningsspørsmål og veterinære forhold vert vurdert av dei styresmakter som har ansvaret og kompetanse til det.   No vert det ikkje same forureining frå dette anlegget som eit tradisjonelt oppdrettsanlegg sidan det ikkje er aktuelt med foring av fisken.

Austevoll Fiskeindustri er ei av nøkkelverksemdene i Austevoll kommune med ei betydeleg sysselsetjing.  Tilhøva bør difor leggjast til rettes for at verksemda kan overleva i Storebø hamn.  Dette kan i mange tilfelle gå utover private interesser, som i tilfelle må vika eller finna seg i at det er komen ei stor verksemd i nærområdet.

Til slutt vil rådmannen gjera søkjar merksam på at ein eventuell positiv uttale frå kommunen, ikkje fritek søkjar frå å henta inn løyver eller godkjenningar etter anna lovverk.

SAKSFRAMLEGG.

Sakshandsamar: 
Steinar Hole
Arkiv: 200 S82  

Arkivsaksnr.:
06/00122



NYTT OG HØVELEG REGELVERK OG SKATTEREGIME FOR VINDKRAFT - KRAV TIL SENTRALE STYRESMAKTER

Saksnr :
Utval:
Møtedato.

0028/06
Formannskapet
23.02.2006

Rådmannen si tilråding:

Austevoll kommune støtter fullt ut det arbeidet som LNVK har sett i gong for å sikra eit meir rettferdig skatteregime rundt vindkraft og for større utbytte av den verdiskapinga som skjer gjennom vindkraftproduksjon.  Austevoll kommune vender seg derfor til sentrale styresmakter med følgjande krav:  
1.   Austevoll kommune krev at det vert innført eit tenleg regelverk og eit nytt skatteregime 

      for vindkraft, i første omgong med hovudvekt på naturressursskatt og konsesjonsavgift, 

      slik at regelverket og skatteregimet for vindkraft vert langt meir likt det som i dag gjeld 

      for vasskraft.

2.   Austevoll kommune krev at statlege styresmakter set ned eit hurtigarbeidande utval som 

      kan fremja forslag til eit rettsleg rammeverk rundt vindkraft som stimulerer til vidare 

      utbygging av vår viktigaste nye fornybare energikjelde, og som gjev kommunane motiv  

      til å avstå sine verdifulle naturressursar.   Kommunane generelt ved KS, og 

      vindkraftkommunane spesielt ved LNVK, må vera representert i dette utvalet.

Saksdok :

Juridisk utgreiing om naturressursskatt på vindkraft frå advokat Stein Erik Stinessen ved advokatfirmaet Hjort.  
Bakgrunn:

Stortinget har slutta seg til regjeringa si målsetjing om at det innan 2010 skal byggjast vindkraftanlegg i Norge som årleg produserer 3 TWh.  Satsing på vindkraft er og teke opp som eitt av fleire verkemiddel for å betra forsyningstryggleiken.  Hovudgrunnen til ønskje om meir vindkraft er trongen for auka produksjonskapasitet og eit politisk ønskje om ei omlegging av energiproduksjonen til bruk av andre fornybare energikjelder i tillegg til vasskraft.  Med auka merksemd kring utslepp av klimagassar, Norge sine plikter i Klimakonvensjonen og i Kyoto-protokollen, er auka vindkraftsatsing ønskjeleg.  Ved sida av vasskraft er vindkraft i dag den mest aktuelle energikjelda for elektrisitetproduksjon.

Det har fram til vore avgjerande for vindkraftanlegga å ta del i offentlege stønadsordningar.  Med det varsla markedet for el-sertifikar som er under førebuing, kan dette raskt endrast slik at investeringar i vindkraft vert lønsamt.  Når vindkraftverk no kan verta lønsame, er det viktig at vindkraftkommunane får sin del av den verdiskaping som skjer lokalt.

Landssamanslutninga av norske vindkraftkommunar (LNVK) har fått advokat Stein Erik Stinessen i advokatfirmaet Hjort i Oslo til å greia ut grunnlaget for ei mogleg innføring av naturrussursskatt på vindkraftproduksjon.  Utgreiinga følgjer som vedlegg.  I utgreiinga er det ikkje føreteke nokon samanhengjande gjennomgong av skatte- og avgiftsreglane for vindkraft slik det historisk er gjort fleire gonger for vasskraft, men utgreiinga er meint som ei hjelp til å setja skattespørsmål på dagsorden i si fulle breidde og når det gjeld kraftproduksjon basert på vindkraft.  Styret i LNVK har på bakgrunn av denne utgreiinga funne å setja i gong eit arbeiod for å få innført eit nytt regelverk og eit nytt skatteregime for vindkraft, slik at ein får likt regelverk og skatteregime for vasskraft og vindkraft.  I første omgong med hovudvekt lagt på naturrerssursskatt og konsesjonsavgift.  På eit seinare tidspunkt vil det og verta arbeidd for å få innført konsesjonskraft på vindkraft.  Utgreiinga og det vidare arbeidet er finansiert gjennom eit ”spleiselag” av LNVK sine medlemskommunar Vikna, Frøya, Åfjord, Hitra, Smøla, Roan, Måsøy og Lebesby.

LNVK har allereide hatt møte med leiinga i KS om saka.  Det er og bede om møte med Olje- og energiministaren og Stortinget sin energi- og miljøkomite med det første for å leggja fram sine synspunkter.  Som eit viktig ledd i arbeidet med å nå fram ovanfor sentrale styresmakter, ønskjer styret i LNVK at det vert gjort likelydande og samrøystes vedtak i kommunestyra i LNVK sine medlemskommunar om innføring av eit nytt skatteregime på vindkraft, med hovudvekt på naturressursskatt og konsesjonsavgift, og for å få sentrale styresmakter til å arbeida snøgt for å få til eit høveleg regelverk for vindkraft.

Vurdering:

  
Det er ei viktig sak LNVK reiser når dei på vegne av vindkraftkommunane i landet no vil arbeida for eit nytt regelverk og eit nytt skatteregime for vindkraft.  Regjeringa har slutta seg til Stortinget sitt ønskje om at det skal produserast 3 TWh vindkraft i Noreg innan 2010.  Eit slikt ønskje føreset at ein del kommunar må stilla sine naturressursar til rådvelde for storsamfunnet.  Då må og kommunane ha sin del av den verdiskapinga som skjer gjennom at dei stiller desse naturressursane til rådvelde.

Med tilvising til saksutgreiinga, LNVK si juridiske utgreiing og signal frå KS legg rådmannen fram si tilråding i samsvar med det.

SAKSFRAMLEGG.

Sakshandsamar: 
Steinar Hole
Arkiv: 614  

Arkivsaksnr.:
05/01688



SALG AV HUSMORTUNET PÅ RABBEN GNR. 08 BNR. 0022

Saksnr :
Utval:
Møtedato.

0016/06
Formannskapet
24.01.2006

0015/06
Kommunestyret
31.01.2006

0029/06
Formannskapet
23.02.2006

Rådmannen si tilråding:

Austevoll formannskap vedtek at Austevoll kommune ikkje vil gjera forkjøpsretten gjeldande i samband med sal av gnr. 8 bnr. 22 i Austevoll og sletter heftet på eigedomen, under den føresetnad at salssummen vert fordelt slik det går fram av forslaget til fordeling frå Selbjørn Vel.

Vedtaket er gjort med tilvising til § 13 i kommunelova ”hasteparagrafen”.

Handsaming/vedtak i Formannskapet den 24.01.2006 sak 0016/06

Handsaming:

  
Vedtak:

Austevoll kommunestyre går i dialog med Selbjørn Vel med tanke på sletting av hefte og fordeling av salssum.  Kommunestyret meiner med bakgrunn i forkjøpsretten at kommunen har krav på store delar av salssummen.

  
Handsaming/vedtak i Kommunestyret den 31.01.2006 sak 0015/06

Handsaming:

Framlegg frå Morten Fagerbakke:

”Austevoll  kommunestyre vedtek at Austevoll kommune ikkje vil gjera forkjøpsretten  

 gjeldande i samband med sal av gnr. 08 bnr. 0022 i Austevoll og sletter heftet på eigedomen.”  
Ved røysting fekk framlegget frå Morten Fagerbakke 2 røyster.

Tilrådinga frå formannskapet fekk 25 røyster.

Vedtak:

  Austevoll kommunestyre går i dialog med Selbjørn Vel med tanke på sletting av hefte og fordeling av salssum.  Kommunestyret meiner med bakgrunn i forkjøpsretten at kommunen har krav på store deler av salssummen.

  
Saksdok :

1.   Brev av 15.12.2005 frå Selbjørn Vel.

2.   Avtale av 03.02.1992.  
3.   Vedtak i kommunestyret sak 015/06.

3.   Notat av 13.02.2006 frå ordførar.

4.   Brev av 09.02.2006 m/vedlegg frå Selbjørn Vel.

Bakgrunn:

Selbjørn Vel vil selja gnr. 8 bnr. 22 ”Husmortunet” i   Austevoll kommune, og søkjer om at kommunen sletter hefte om forkjøpsrett på eigedomen.  Av det som går fram av søkanden vil kjøparane halda fram med å driva privat barnehage i lokala.

Kopi av brevet følgjer som vedlegg.

Vurdering:

Austevoll kommune selde i 1992 gnr. 8 bnr. 22, som var ein del av Selbjørn barneskule på Rabben til Selbjørn husmorlag.  Salet omfatta klasseroms- og gymnastikkavdelinga som var bygd i 1968 og 1972, og eit leskur som ligg i tilknyting til desse bygningane.

Seinare har Selbjørn husmorlag seld eigedomen vidare til Selbjørn Vel.

I kommunestyret sitt vedtak frå 28.02.1991 om sal heiter det m.a.:

1.   Austevoll kommunestyre vedtek at Selbjørn husmorlag får tilbod om å kjøpa den nye 

     klasseromsavdelinga og gymnastikkavdelinga.  
2.   Formannskapet får fullmakt til å fastsetjaprisen og inngå avtale.  Avtalen skal innehalda 

     gjenkjøpsklausul.

I samsvar med dette godkjende Austevoll formannskap 03.12.1991 kjøpeavtalen med Selbjørn husmorlag.  Kjøpesummen var faststt til kr. 15.000,- med tillegg av kostnader. 

I pkt. 7 i kjøpeavtalen heiter det:

Ved eventuelt vidaresal har Austevoll kommune forkjøpsrett til same pris, med regulering i samsvar med vanleg prisauke.

Kommunestyret må ta stode til om Austevoll kommune skal gjera forkjøpsretten gjeldande ved eventuelt sal eller sletta forkjøpsretten.  Dersom kommunen gjer forkjøpsretten gjeldande og overtek eigedomen, kan kommunen selja han vidare. 

Kjøpesummen på kr. 15.000,- som vart avtala i 1992 var truleg ein symbolsk sum.   Eigedomen som omfatta av ein stor del av Selbjørn barneskule hadde nok ein langt høgare verdi.   

Ved overdraging av nedlagde skulehus til bygdalag/velforeningar har det vore vanleg praksis at det er teke med ein klausul om forkjøpsrett ved eventuelt vidaresal.  Det einaste unntaket er sal av Drøna skulehus til Drøna og Rostøy bygdautval.  Der vart klausul om forkjøpsrett av ein eller annan grunn ikkje teken med i kommunestyret sitt vedtak.  Førebels har det ikkje kommunen vore borte i problemet med å gjera forkjøpsretten gjeldande.  Eit vedtak i denne saka, kan såleis få konsekvensar for eventuelt andre sal.  Eit negativt vedtak frå kommunen si side kan gjera det vanskeleg for dei som vil kjøpa eigedomen og driva vidare med barnehage.  Det er og eit kommunalt ansvar å syta for at det er nok barnehageplasser i kommunen.  Dette vør vera grunnlag nok til å kunne forsvara ei sletting av heftet.

Nye opplysningar:

Austevoll kommunestyre hadde saka føre i møte 31.01.2006, der det under sak 015/06 vart gjort følgjande vedtak:

Austevoll kommunestyre går i dialog med Selbjørn Vel med tanke på sletting av hefte og fordeling av salssum.  Kommunestyret meinar med bakgrunn i forkjøpsretten at kommunen har krav på store delar av salssummen.

I det høve har ordføraren hatt møte med Selbjørn Vel.  Det vert vist til vedlagte notat 13.02.2006 frå ordførar om denne saka og at det vert gjort vedtak etter § 13 ”hasteparagrafen” i kommunelova.

Det vert og vist til vedlagte brev av 09.02.2006 frå Selbjørn Vel om fordeling av salssummen på kr. 400.000,- til almennyttige føremål.

SAKSFRAMLEGG.

Sakshandsamar: 
Steinar Hole
Arkiv: 120  

Arkivsaksnr.:
06/00115



FYLKESDELPLAN: DELTAKING FOR ALLE-UNIVERSELL UTFORMING.

Saksnr :
Utval:
Møtedato.

0030/06
Formannskapet
23.02.2006

Rådmannen si tilråding:

Austevoll kommune har ingen merknader til fylkesdelplanen ”Deltaking for alle – universell utforming”.

Saksdok :

1.   Brev av 27.01.2006 frå Hordaland fylkeskommune.

2.   Møtebok frå fylkesutvalet 26.01.2006.

3.   Fylkesdelplanen ”Deltaking for alle – universell utforming”.  
Bakgrunn:

Kommunen har fått tilsendt for høyring forslag til fylkesdelplan ”Deltaking   for alle – universell utforming” til høyring med svarfrist 31. mars 2006.

Kva planen går ut på går fram av fylkesrådmannen si saksutgreiing til fylkeskommunale organ og kopi av planen.

Vurdering:

Rådmannen har ikkje gått inn i deltaljer i planen, men utfrå det som går fram av saksutgreiinga til fylkesrådmannen meiner rådmannen at kommunen kan slutta seg til planen slik den ligg føre.

SAKSFRAMLEGG.

Sakshandsamar: 
Steinar Hole
Arkiv: 033  

Arkivsaksnr.:
04/00062



VAL TIL SUNNHORDLAND INTERKOMMUNALE MILJØVERK IKS

Saksnr :
Utval:
Møtedato.

0031/06
Formannskapet
23.02.2006

Rådmannen si tilråding:

Saka vert lagt fram utan tilråding.  
  
Saksdok :

Brev av 03.01.2006 frå Sunnhordland Interkommunale Miljøverk IKS (SIM).

Bakgrunn:

SIM bed i vedlagte brev av 03.01.2006 om at kommunen kjem med framlegg til kandidater til styret i SIM.  Desse skal veljast på representantskapsmøte 12. mai i år.  
Vurdering:

Som vanleg ved val legg rådmannen saka fram utan tilråding.  
SAKSFRAMLEGG.

Sakshandsamar: 
Bjørn Wefring
Arkiv: 231  

Arkivsaksnr.:
06/00147



GEBYR STORE REGULERINGSPLANAR

Saksnr :
Utval:
Møtedato.

0032/06
Formannskapet
23.02.2006

Rådmannen si tilråding:

Kommunestyret viser til kommunestyret sit vedtak i sak 0006/06 og vedtek at store, komplekse og omfattande reguleringsplanar kan medføre ei auke   i gebyret på inntil 50% frå basisgebyret. Slike planar kan gjelde store hamneutbyggingar, vindkraftanlegg og andre bygg eller anlegg som medfører tidkrevande planarbeid.

Saksdok :

  
Bakgrunn:

Kommunestyret vedtok gebyr regulativet for reguleringsplanar for 2006 slik det var føreslege frå rådmannen. Kommunestyret ba samstundes rådmannen fremja sak om differensiering av gebyret på den måten at store, omfattande reguleringsplanar bør ha eit anna og høgare nivå på gebyret ettersom tunge plansaker ofte er langt meir tidkrevjande enn ordinære reguleringsplanar som kommunen handsamar.   
Vurdering:

Basisgebyret for ordinære, nye regulerings- og utbyggingsplanar   er for 2006 sett til kr. 29000. For endringar av same er det kr. 25000. Kommunen har dei siste åra hatt nokre store omfattande reguleringssaker knyta til forslag om utbygging av vindkraftverk fleire stader i kommunen samt nokre større hamneutbyggingssaker. 

Vindkraftsakene har vist seg tidkrevjande. Og det skyldast ikkje berre av di sakshandsamar har brukt mykje tid  i arbeidet med søkjarane, men òg knyta til førespurnader frå publikum. Det siste er ofte ei lite påakta teneste som i slike saker har vist seg å trekkje mykje tid for å gje informasjon men og for å stogge mistydingar.

Synfaringer er det gjerne fleire av og med brei kommunal deltaking vert timetalet monaleg større enn ved vanlege reguleringssaker.  

Det er difor rådmannen si oppfatning at gebyret for slike saker bør hevast med inntil 50% frå 29000 kr til kr. 44000. 

